[image: FORUM-PMS-ALT-2][image: FORUM-PMS-ALT-2]Forum Nye Bergensbanen (FNB) er ein interesseorganisasjon 
med formål å arbeide for modernisering av Bergensbanen og
bygging av Ringeriksbanen som vedteke av Stortinget i 1992. 

Medlemmene i forumet er kommunane og dei 3 fylkes-
kommunane langs banen. NHO og LO i desse 3 fylka 
har møte- og talerett i forumet.




Pressemelding frå Forum Nye Bergensbanen, 29.06.15. 
Ekstern kvalitetssikring støttar utgreiingane om Ringeriksbanen.
Utgreiingane er gode og tilrådingane får full støtte i den eksterne kvalitetssikringa som vart lagt fram 24. juni. I kvalitetssikringsrapporten er den berekna nytteverdien auka i høve til etatane si utgreiing, og ein stor del av dette kan tilskrivast dei lange reisene. Med andre ord vil Ringeriksbanen i tillegg til å knyte Ringerike og Oslo saman til ein felles bu- og arbeidsmarknad, også gje eit vesentleg betre tilbod til dei langvegsfarande med Bergensbanen.
Samferdselsdepartementet og Finansdepartementet har fått gjennomført ekstern kvalitetssikring av dei tre utgreiingsrapportane som Jernbaneverket og Statens Vegvesen har utarbeida om Ringeriksbanen. I all hovudsak støttar kvalitetssikringa opp under tilrådingane som er gjevne i utgreiingsarbeidet. Dette inneber mellom anna at strekninga Sandvika-Hønefoss bør byggast ut med dobbelspor, og at traseen bør gå via Kroksundet og ikkje via Åsa.
Vidare kjem kvalitetssikrarane i Dovre Group og Transportøkonomisk Institutt fram til eit betre samfunnsøkonomisk resultat. Dei har rekna seg fram til at Ringeriksbanen vil koste 19 milliardar kroner og ha ein netto noverdi på -10,9 milliardar kroner, medan etatane hadde rekna med ein kostnad på 19,7 milliardar og netto noverdi på -15,7 milliardar kroner. Ifølge kvalitetssikringsrapporten vil Bergensbanen få langt fleire reisande når Ringeriksbanen reduserer reisetida mellom Aust- og Vestlandet med ein heil time, og heile 80% av den berekna nytteverdien kan tilskrivast dei lange reisene. Med 90 minuttars frekvens vil antal reisande med Bergensbanen frå Austlandet til Vestlandet stige med 1500 passasjerar dagleg.
Utgreiingsrapportane tilrår felles planlegging og utbygging av Ringeriksbanen og E16 Skaret-Hønefoss, og kvalitetssikrarane støttar også denne tilrådinga.

[bookmark: _GoBack]Styreleiar i Forum Nye Bergensbanen, Mona Hellesnes, er svært glad for konklusjonane i kvalitetssikringsrapporten. «Dette stadfestar at Ringeriksbanen er svært viktig både i eit regionalt og nasjonalt perspektiv. Ringerike opnar seg opp som eit svært attraktivt område for utvikling av både bustader og ny næring. I tillegg er Ringeriksbanen eit viktig første steg på vegen mot ei moderne og rask jernbane mellom Oslo og Bergen.»

Ordførar i Ringerike Kjell B. Hansen strekar under at vidare framdrift i prosjektet no ligg i regjeringa sine hender, og at det berre gjenstår for regjeringa å fatte dei naudsynte vedtaka for å få igong bygginga av Ringeriksbanen. 



For ytterlegare kommentar, kontakt:
Mona Haugland Hellesnes, styreleiar					mob. 4139 0461
Adelheid Nes, dagleg leiar						mob. 4180 8992
Kjell B. Hansen, nestleder, ordførar i Ringerike			mob. 95752635

